
Uit die pen van die Voorsitter 

Rietvallei vriende 

Laurika Rauch het n liedjie met die volgende woorde:  ”Ek en my 

mens komberse”. 

Ek moet erken dat die liedjie op my gegroei het en een van die 

redes daarvoor is juis die snoesigheid en liefde wat ek, soos ek 

seker is al die Rietvalleiers, ervaar onder mekaar. 

In n dolle gejaag is kamp seker die een ding wat ons wegvoer na n 

meer idiliese wereld, waar ons net kan ontspan en skoene uitskop. 

Waar ons dan die kans kry om te kuier en te lag en net mens 

wees. 

Dit natuurlik kan net geskied as die mede kampeerders dieslefde 

ervarings en belewinge het as ek en jy. En daarvan getuig elke 

Sawanant,want ons is mos mekaar se “mens kombersies” 

Daar waar die koue nou weer sy kop uitsteek, mag ons opnuut 

bewus wees van mekaar se omgee en liefde. Mag ons almal saam 

soos dit betaam in harmonie saam kuier. 

Ons is ook opgewonde om binnekort te vertrek na die Presidente. 

Ons sal hierdie jaar 12 woonwaens wees wat optrek Klipdraai toe. 

Baie pret word beplan. Ons het ook n kos stalletjie by die 

Presidente, en daar word beplan om Rietvallei se naam hoog te hou 

met ons aansteeklike gemoedere. Die wat dit nie kon maak nie, 

hoop ek sal ons volgende jaar vergesel. 

Die wat gaan toer moet veilig sleep en die wat net die agter tuin 

gaan besoek moet dit ook met oorgawe doen. 

Groete 

Pieter Viljoen 

Senior Burger hoekie 

 

 

 

 

   
 

 

 

Dit gaan baie goed met al ons seniors.  Hulle ry en vlieg die hele land vol, selfs ook buite 

ons grense. Sommige het besluit om sommer vir twee maande in Ballito te gaan bly. Ander is 

in Mosambiek gewees of oppad na “Oos Transvaal”, Wildtuin, Hazyview, Innibos by Nelspruit, 

Hartenbos, ens. Een van ons lede is oppad na die Kaap om daar te gaan nesskop, terwyl ‘n 

ander die groot stap geneem het om na Protea aftree-oord te verhuis. Ons oudste lid en sy 

vrou is pas terug van Tanzanië waar hulle twee Nasionale Parke besoek het en ook heerlik 

saam met hulle kinders en klein-kinders gekuier het.  Jeffreysbaai roep en ander het hul 

kleindogter se troue in Komatipoort bygewoon. Die toerlede van Nico Spaumer se nasionale 

toer is weer veilig tuis en dan is daar natuurlik die wat meer tyd in Namibië deurbring as in 

Suid Afrika en ook die wat so baie rondrits dat ons glad nie meer kan tred hou van hulle kom 

en gaan nie. Dit is verstommend dat daar nog tyd is om by die gewone maandelikse kampe uit 

te kom. 

Net so lusmakertjie vir ons “amper-seniors” om vir hulle te wys daar is nog baie om te doen 

na aftrede. Doen dit so gou moontlik en geniet die lewe na werk. 

Ons leuse is – Doen wat jy graag wil doen terwyl jy nog gesond genoeg is om dit te kan doen.  

Januarie 2019  

 

      Sieg Maritz 

      Elmarie le Roux 

      Hein Henze 

      Wim v/d Berg 

      Elana v Zyl 
 
 

 
 

Februarie 2019 

  

  

     Anna-Marie Vaughan 

     Tjaart Klaasen 

     Phillip Lloyd 

     Elize Engelbrecht 

     Lorraine v Rensburg 

     Jean Piere Viljoen  

     Gerda de Wagenaar 

     Venita Engelbrcht      

 
 
 Maart 2019 

 

      Hans Koekemoer                         

      Anet Lübbert  

      Hannes De Lange  

      Willem De Jongh  

      Klaus Lübbert  

      Diana Fourie  

      Erna Koekemoer  

      Elain Van Zyl  

      Lettie Ueckermann  

      Anita Lloyd  

      Wimpie Marais  

      Austin Weber  

      Glenn Kahts  

      Jacques Fourie  

      Roekie Hill 

 

Verjaarsdae 

April 2019 

 

 

Mynhardt Marais        Marietjie Klaasen 

Johandrè van Zyl             Stefanie Scholtz 

Richard Botha                 Elsabe Grobler 

Jaco Van den Berg           Marlene Maree  

Sarie Weber                    Eleanor Von Benecke 

Johann Grobler                Ina Erasmus 

Marcelle Van den Berg   Rina Van Zyl 

Adele Visser    Larine Van den Berg  

Marie Coetzee 

 

 
 
 
 
 
 
 
 
 
Oom Neels en Tannie Rina 64 jaar 

Hennie en Anne-Marie 37 Jaar 

Frans en Stefanie 37 Jaar 

Fanie en Alida 52 jaar 

 

 
 
 

              
 
 

Huweliksherdenkings 

10 Streek – Jan en Gerda                            100 Sreek – Chris en Nellie 

                                                           25 Jaar Lidmaatskap van SAWA 
 

 
 
 
 
       40 Streek – Johan en Erna 

 

 

 

 

 

 

 

 

 

 

Toekennings 

Aan al die SAWA lede wat geliefdes aan 

die dood afgestaan het. Julle is in ons 

Gebede.  Bid dat God julle seer 

draagliker sal maak en julle styf vashou 

in die hartseer tyd. 

 

 

 

 

 

Aan al die lede wat siek en in die hospitaal was, hoop dit gaan sommer al stukke beter. Die 

wat pyne en skete het, hoop hulle verdwyn ook sommer gou. 

 

 

 

     

                 
 

 

 

Gelukwensings aan al die lede wat Oupa en Ouma geword het, Geluk ook aan die Oupa Groots 

en Ouma Groots as daar van hulle in ons geledere is.  Hoop die kleingoed bring sommer baie 

vreugde en genot in julle lewens. 

 

 

 

 

 

 

Lief en Leed 

Knuppeldik 
 
 

 
 
 
PIETERSIELIEKLUITJIES: 
 
250 ml bruismeel 
5 ml sout 
30 ml botter 
10 ml gekapte pietersielie 
water om te meng  
 
Sif meel en sout, vryf botter in, voeg pietersielie by en maak aan met water om sagte deeg te maak wat jy kan 
skep. 
Skep lepelsvol op potjiekos, sit deksel op en prut 30 min sonder om delsel te lig.  
Jy kan ook kaas byvoeg vir kaaskluitjies.  
 
   

Lag ‘n slag 

 

VOORDELE VAN ‘N PENSIONARIS: 

 

Bemin jou bed soos jouself. 

Verhoed moegheid – moenie werk nie. 

Wanneer jy lus voel om te werk, gaan sit en wag totdat die bui gesak het. 

Van te veel rus het niemand nog iets oorgekom nie. 

Rus bedags sodat jy snags kan slaap. 

Om moeg te wees is om te lewe om te rus. 

Doen die minste wat jy kan, want dit wat jy doen of nog moet doen, 

Kan iemand anders doen. 

As jy iemand anders sien rus – Help hom deur self te rus! 

Die gholfspeler kom maar net nie so 

ver om af te slaan nie.  Hy kyk na bo 

en onder, probeer die windrigting en -

sterkte bepaal, skat die afstand en die 

helling… en net as sy vriend dink hy 

gaan nou tot ‘n punt kom, begin hy 

weer van voor af beplan en skat en 

meet. 

Vriend: “Hoekom vat jy so lank?  

Hoekom slaan jy nie maar net gewoon 

nie?” 

Golfspeler: “Nee, my vrou staan daar 

op die bult en kyk en ek wil graag ‘n 

perfekte hou slaan.” 

Vriend: “Vergeet dit.  Jy sal haar 

nooit van hier af kan tref nie.” 

 

Hierdie storietjie is so oud dat hy vetel moet word omdat die 

meeste mense te jonk is om van hom te weet of hom al 

vergeet het. 

Die skaam student kry sinnigheid in ‘n mooi rooi nooi, maar is 

te skugter om die saak aan te voor. 

Sy gladdetongmaat is ‘n huisvriend van die mooi nooi en hy 

nooi Skaam Student om saam met hom by Mooi Rooi Nooi en 

haar ouers te gaan kuier, dan sal hy die pad vir hom ‘n bietjie 

oopmaak, sê hy. 

Hulle het skaars hulle sit in die sitkamer gekry, toe vra die 

tannie vir Skaam Student: “Studeer jy ook BA?” 

Voordat Skaam Student kan antwoord, roep Gladde Tong uit: 

“BA? BA? Hy het reeds ses doktorsgrade en is nou besig met 

sy sewende.” 

Oom: “Ek verstaan jy kom van Wes-Transvaal af.  Boer jou 

pa?” 

Gladde Tong: “Boer sy pa? Hahaha! Sy pa besit sewe 

mielieplase in Wes-Transvaal en tien in die Vrstaat – dit is 

nou behalwe die beesplase in die Kalahari en die bosveld, die 

wynplase in die Boland en die skaapplase in die Karoo en Oos-

Transaal.” 

Tannie: “Hulle sê my jy het ‘n karretjie…?” 

Gladde Tong: “’n Karretjie? Ha, ‘n karretjie? Hy het vier Rolls 

Royce’e en dit is net vir die plaas…” 

Tannie: “Siestog, het jy verkoue?” 

Gladde Tong: “Wat? Verkoue? Hy het tuberkulose.” 

Kortverhaal     (Kaptein Duiwel    -   Dana Snyman) 
 

 

 

 

  

Vyftig myl voor Pofadder ruk die Hillman Vogue 'n paar keer, proes 'n slag en vrek. 

Pa haal hom uit rat uit en draai en draai die sleutel, maar hy is dood. “Wat nou, my 

hartjie?” vra Ouma. “Is dit die fênbelt?” Pa byt net op sy tande en swaai die Vogue 

tot op die gruis langs die teer, regoor die bordjie wat sê: Pofadder 50. Toe klim hy 

in die warm son uit en maak die enjinkap oop. Dit is Nuwejaarsdag en ons is vieruur 

vanoggend al op Daniëlskuil weg, op pad Pofadder toe vir oom Gertjie Niemoller se 

Nuwejaarsbraai. Ons ander klim ook uit: eers Ma wat voor sit, dan ek, Oupa en 

Ouma met haar kierietjie. Ons gaan staan langs Pa by die enjin. Ouma wys met haar 

kierietjie na die battery. “Is dit nie die fênbelt nie, hê?” “Nee, Mammie, dis nie die 

fênbelt nie.” Oupa stap tot in die middel van die pad, sy hemp natgesweet tussen sy 

blaaie. “As die son jou vandag hier alleen kry, brand hy jou dood,” sê hy en kyk met 

skrefiesoë oor die kaal vlakte rondom ons uit. Kaptein Duiwel 2 van 5 Daar is nie 'n 

kar in sig nie, net stilte en klippe en telefoonpale en tolbosse wat in die warm wind 

rol. Pa skud sy kop en sê: “Ons sal maar moet wag vir hulp. Ek dink sy het bearings 

geslaat.” 'n Halfuur tik verby op die dashboard se horlosie. 'n Uur. Later begin Pa 

en Oupa bereken hoe lank sal ons kan oorleef op die water in die Hillman se 

radiator, terwyl ek begin huil en Ma vertel van die storie wat sy in 'n tydskrif 

gelees het van 'n vliegtuig wat in die Andesgebergte geval het met 'n klomp 

rugbyspelers in, en hoe hulle later die dooies begin eet het. “Wag, wag, hier kom 

nou iets.” Oupa beduie na 'n beweging in die verte. Eers lyk dit na 'n trein, maar 

dit word 'n tamaaie lorrie wat oor die vlakte aangebewe kom. En hy gewaar ons, 

want hy toet. Toe grom hy in 'n laer rat in en kom bewend en blasend langs ons tot 

stilstand. Die deur swaai oop. 'n Leë bottel val uit en breek op die teerpad. 'n Man 

in 'n wit stofjas kom agterna, wiegend op sy voete. “Jis, jis, howzit, dit smaak my 

julle het troubles! But don't fear when Kleingiel Stols is near -:... hulle noem my nie 

verniet die Kaptein Duiwel van De Aar nie.” Kaptein Duiwel 3 van 5 Hy gaan peuter 

onder die enjinkap, stap om en draai die Hillman se sleutel maar niks gebeur nie. 

Ouma loer saam met hom oor die enjin. “Is dit nie die fênbelt nie, meneer?” “Klink 

vir my na die coil, my antie.” Hy kyk op sy horlosie. “En dis Nuwejaar. Jy sal nie 

nou 'n nugter mechanic kry nie. Ek sal julle moet insleep.” Pa kyk na Kaptein Duiwel, 

toe na die gebreekte bottel in die pad en toe die verte in. Hy knik. “Dit sal gaaf 

wees. Jy verongeluk ons net nie.” Kaptein Duiwel bring 'n dik tou en bind dit eers 

aan die lorrie se agterkant, toe aan die Hillman se stamper. Nie lank nie, toe pluk 

daai tou styf. En daar gaat ons, al agter die lorrie aan. “Stadig!” roep Pa en gryp 

die stuurwiel met albei hande vas. “Ha!” Maar die lorrie gee net 'n brul en spoeg 'n 

donker rookwolk onder sy maag uit. “Is die man van sy trollie af!” bulder Oupa.  

“Toet vir hom!” Pa lig sy hand om te toet, maar Kaptein Duiwel ruk die lorrie so 

vinnig oor die wit streep terug dat dit voel asof ons op die Big Dipper by die Randse 

Paasskou is. Kaptein Duiwel 4 van 5 Ma kyk nie eens op nie, sy lees een van haar 

Mills & Boons-boekies. “Ek sê, toet vir die fool!” beveel Oupa weer. Pa toet, maar 

bokant die lorrie se gebrul kan niemand iets hoor nie. En die Hillman se speedometer 

staan klaar op 60 myl per uur. Toe opeens, kom iets van voor af deur die lug 

gevlieg. Dit val op die klippe langs die pad en spat in stukkies. “Dis 'n wynbottel!” 

roep Pa en gryp weer na die stuurwiel, want Kaptein Duiwel is al weer met ons aan 

die verkeerde kant van die pad. Langs my val Oupa weg met 'n Psalm: “Die duis-

ter-nis ver-skrik ons nie, ons vree-hees nie vir die na-haag ...” Later word die 

toring 'n dorp met peperbome en huise, 'n winkel en 'n garage. Maar die Hillman se 

speedometer bly botstil op 60 myl per uur staan. Pa lê op die toeter, maar die 

vragmotor sug weer net een van daai donker wolke uit. En beur met ons vorentoe. 

By die winkel en die garage en oom Gertjie-hulle se huis verby, by die hele Pofadder 

verby, met Oupa wat halflyf by die venster uithang en roep: “Help! He-help!” “Ons 

sal iets moet doen,” sê Pa. “Hierdie fool gaan met ons in ons malle maai in ry - as 

hy ons nie dood verongeluk nie.” Agter ons word Pofadder al hoe kleiner en die 

vlakte al hoe groter. Kaptein Duiwel 5 van 5 Pa vat die Hillman se stuurwiel stywer 

vas en frons sy dinkfrons. “JulIe moet nou vashou, ek gaan ons ontset.” “Wat 

beteken ontset, Pa?” vra ek. Maar Pa luister nie, sy oë is op die lorrie voor ons. 

Toe kom hy so halfregop agter die Hillman se stuurwiel. En lig sy linkervoet. Toe 

trap hy die briek tot teen die vloer. Die Hillman steek in die middel van die pad vas 

en kraak. Daai dik tou rek en rek - en breek. Toe, amper asof ons sonder die 

Hillman agter Kaptein Duiwel se lorrie wil aangaan, skiet ons vorentoe. Oupa se hoed 

spring van sy kop af en Ouma se handsak trek verby Pa se kop tot teen die voorruit. 

Ek voel hoe ek tussen die voorste twee sitplekke deurskuif en hoe my kop teen die 

dashboard stamp. “Is dit nie die fênbelt nie, my hartjie? Is dit nie die fênbelt 

nie?” hoor ek vaagweg my ouma se stem. 

Kampnuus 
 

Eastco Magalies – Maart 2019  Kaas en Wyn en kuier en braai naweek 
 

 
 

Presidente naweek te Klipdraai. April 2019 

Saterdag se kermis in die Tent.  Eers moes almal help om groente te sny.  Wat ‘n 

spanpoging! 

 
Sondag aand het ons besluit om almal saam te kuier om die potjies.  Weereens…. 

Rietvalleiers julle mag maar ….. 

Maandag se afsluiting in die Tent 

 

 
 
 

Ons was 12 Rietvallei gesinne en 1 Besoeker vanaf Mooifontein.  Dit was ‘n lekker 

kuier naweek, al het die reën ons so ‘n paar keer onder die seile ingejaag.  Ons het 

saam gebraai, gekuier, Stefanie se verjaardag behoorlik goed gevier vir die ….. 

hoeveelste keer? (Met ‘n Swartwoud koek).  Dankie Sefanie.  Ons het heelik saam 

gewerk by ons stalletjie wat ons 4 op ‘n slag beman het.  Ons het “Tortillas”, “popcorn” 

en grenadella roomys verkoop.  Maandag is daar in die reën opgepak en huistoe gegaan.  

Drie gesinne het besluit om nog langer te kuier. Kan nie wag vir volgende jaar nie.  

Hoop ons sien julle almal by die Presidente volgende jaar. 

Tegniese inligting 

 
 

 
 
IS THIS LEGAL ?? 

Towing more than one trailer / Towing of a caravan and trailer 

In terms of Regulation 222 (restriction on combination of motor vehicles) of the 

National Road Traffic Act, states the following: 

  

No person shall operate on a public road any combination of motor vehicles –  

• other than a drawing vehicle and one or two trailers; 

• other than a motor vehicle drawing one other motor vehicle which is not a 

trailer; and 

• other than a motor vehicle drawing another motor vehicle which is not a 

trailer, and a trailer, in the case of an emergency or a breakdown. 

• Note that a caravan in terms of the National Road Traffic Act is defined as 

an enclosed vehicle which is designed or adapted solely to live in and which is 

drawn by another vehicle. 

•   

• A trailer means a vehicle which is not self propelled and which is designed 

and adapted to be drawn by a motor vehicle. A caravan is also designed and 

adapted to be drawn by a motor vehicle thus it fits the description of a 

trailer and the law cited above does allow a drawing vehicle to pull two 

trailers. It is therefore legal to tow a caravan and a trailer. 

ARE YOU TOO FAST .. What is the speed limit? 

On 11 November 2016, The Department of Transport signed off on a speed limit 

for heavy vehicles travelling on our roads, restricting them to a top speed of only 

100 km per hour, and this includes your caravan, if it exceeds a certain weight. 

The regulation has been imposed on vehicles with a gross vehicle mass (GVM) or 

gross combination mass (GCM) which is greater than 3,500kg – which includes 

smaller goods vehicles, if they are pulling a trailer. 

The Gross Combination Mass is the maximum combined GVM’s of the trailer, or 

caravan, as well as the towing vehicle. In other words, if your car and the trailer/ 

caravan you’re towing exceed 3500 kg, 100 km per hour is your speed limit - even 

if otherwise indicated on freeways or highways, where the limit is usually set at 

120 km/h maximum. 

Pinocchio Projek 2019 
 

Rietvallei se Omgee projek vir 2019 was tydens ons 2018 AJV goedgekeur en het in samewerking met 

Helpende Hand as die Pinocchio projek bekend gestaan. Die versoek was dat lede enigiets, nie net 

breiwerk, kon inhandig wat kinders tussen die ouderdomme 2maande en 6jaar benodig. Hierdie 

kindertjies kom hoofsaaklik uit baie arm ouerhuise en die kleuterskool benodig klere en kruideniersware. 

Pinocchio kleuterskool het tans by die 95 kinders wat daagliks versorg word en is Marie Visagie, wat die 

kleuterskool al vir bykans 55jaar bedryf, se hartklop.  

Ons oorhandiging het op Saterdag 06 April 2019 plaasgevind waartydens Magdaleen Viljoen ‘n pragtige 

gebed vir die skool gedoen het. 

Hierdie was seer sekerlik ook een van ons suksesse vir Rietvallei en die volgende 827 items is bymekaar 

gemaak en afgelewer: 

Item beskrywing Aantal 

"Potty trainers" 6 

Borslappe 21 

Doeke (pakke) 2 

Eetgerei 6 

Japonne en nagklere 3 

Komberse 69 

Kouse en "booties" 47 

Meisie toppies / rokkies / rompe 103 

Nuwe broekies - dogters 18 

Nuwe frokkies 14 

Nuwe onderbroekies - seuns 18 

Pette en hoede 21 

Seuns en meisie kort broekies 67 

Seuns en meisie langbroeke 93 

Seuns en meisie T hemde 131 

Skoene 12 

Speelgoed en opvoedkundige boeke 55 

Sweetpakkies en "Baby Grows" 56 

Swemdrag 5 

Truie en baadjies 80 

Totale items ingesamel / afgelewer 827 

 

Kruideniersware en skoonmaakmiddels ter waarde van R 1071 en R 371 (onderskeidelik) is ook 

aangekoop met die kontant wat ge-in was. 

Daar was vele mondelinge terugvoer waar lede hul waardering en dank uitgespreek het om te kon meedeel 

aan hierdie OMGEE projek. 

Maar, baie dankie aan ieder en elkeen wat vrywillig en ywerig met 

hierdie spesiale 2019 projek betrokke was. 

Aan: SAWA Rietvallei 

 

Middag Tjaart / Marietjie / Magdaleen / JP 

Hiermee erken ons ontvangs van U donasie.  Baie, baie dankie vir U oop hart en hand aan ons 

kleuterskool, U donasie word opreg waardeer.  U is Engele op ons kleuterskooltjie se pad. 

 

Alle voorspoed en seën word U toegewens. 

 

Pinocchio groete 

Marie en Michele Visagie 

 

Hieronder volg ‘n paar fotobeelde wat ook vanselfsprekend 

Voorbereidig en vervoer: Die uitsorteer van al die items was ‘n enorme taak en het vele hopies tot 

gevolg gehad en ook ‘n hele Fortuner vol sakke! 

Die skool terrein is netjies met als op sy plek, elke klaskamer is gemerk en daar is vele opvoedkundige 

aktiwiteite wat aangebied word om kinders voor te berei vir grootskool…… 

Hier ontvang Marie die skenkings en dit was nie lank nie of die kindertjies lê snoesig onder hul 

komberse! 

 

 

Indien enigiemand verdere skenkings wil maak kontak my gerus, of vir Marie direk by 

pinocchiokleuterskool@gmail.com of (083) 413-1979. 

 

Nogmaals dankie en groete 

Tjaart Klaasen        Fotos: Marietjie Klaasen 

April 2019 

 
 
 
 
 
 
 

mailto:pinocchiokleuterskool@gmail.com

Adverteer 
 

 

SAWA lede met besighede of stokperdjies!! 

Ons sal jul advertensies plaas vir slegs R250 vir die jaar! Belangstellendes kan gerus ‘n 

voorbeeld van die advertensie vir Magda Britz ( magdabritz@gmail.com ) deurgee. 

 

                                                                   

Ons doen Spyseniering enige plek enige dag 

                                                                                                                  

                                           

                                             

 

 

 

Vir die Die Camp Corner Portable Camping Canopy, kontak Terisa Pohl by 0714920607 

 campcornersa@gmail.com  

www.campcornersa.com 

       

078 094 7436 

pieter@thechef-boys.co.za 

Spitbraais, Potjiekos 

funksies, Buffet etes en 

“Snack Platters 

mailto:magdabritz@gmail.com
mailto:campcornersa@gmail.com
http://www.campcornersa.com/
http://commons.wikimedia.org/wiki/File:Telephone_model_PTT24-IMG_9919.jpg
https://creativecommons.org/licenses/by-sa/3.0/

                                                             Magda Britz 

